
Sarveshtapradam Gajananastotram

ஸர்வேஷ்டப்ரத³ம் க³ஜாநநஸ்தோத்ரம்

ஶ்ரீக³ணேஶாய நம: ।
கபில உவாச ।
நமஸ்தே விக்⁴நராஜாய ப⁴க்தாநாம் விக்⁴நஹாரிணே ।
அப⁴க்தாநாம் விஶேஷேண விக்⁴நகர்த்ரே நமோ நம:॥ 1॥
ஆகாஶாய ச பூ⁴தாநாம் மநஸே சாமரேஷு தே ।
பு³த்³த்⁴யைரிந்த்³ரியவர்கே³ஷு த்ரிவிதா⁴ய நமோ நம:॥ 2॥
தே³ஹாநாம் பி³ந்து³ரூபாய மோஹரூபாய தே³ஹிநாம் ।
தயோரபே⁴த³பா⁴வேஷு போ³தா⁴ய தே நமோ நம:॥ 3॥
ஸாங்க்²யாய வை விதே³ஹாநாம் ஸம்யோகா³நாம் நிஜாத்மநே ।
சதுர்ணாம் பஞ்ச மாயைவ ஸர்வத்ர தே நமோ நம:॥ 4॥
நாமரூபாத்மகாநாம் வை ஶக்திரூபாய தே நம: ।
ஆத்மநாம் ரவயே துப்⁴யம் ஹேரம்பா³ய நமோ நம:॥ 5॥
ஆநந்தா³நாம் மஹாவிஷ்ணுரூபாய நேதி தா⁴ரிணாம் ।
ஶங்கராய ச ஸர்வேஷாம் ஸம்யோகே³ க³ணபாய தே ॥ 6॥
கர்மணாம் கர்மயோகா³ய ஜ்ஞாநயோகா³ய ஜாநதாம்।
ஸமேஷு ஸமரூபாய லம்போ³த³ர நமோऽஸ்து தே ॥ 7॥
ஸ்வாதீ⁴நாநாம் க³ணாத்⁴யக்ஷ ஸஹஜாய நமோ நம: ।
தேஷாமபே⁴த³பா⁴வேஷு ஸ்வாநந்தா³ய ச தே நம:॥ 8॥
நிர்மாயிகஸ்வரூபாணாமயோகா³ய நமோ நம: ।
யோகா³நாம் யோக³ரூபாய க³ணேஶாய நமோ நம:॥ 9॥
ஶாந்தியோக³ப்ரதா³த்ரே தே ஶாந்தியோக³மயாய ச ।
கிம் ஸ்தௌமி தத்ர தே³வேஶ அதஸ்த்வாம் ப்ரணமாம்யஹம் ॥ 10॥
ததஸ்தம் க³ணநாதோ²வை ஜகா³த³ ப⁴க்தமுத்தமம் ।

ஹர்ஷேண மஹதா யுக்தோ ஹர்ஷயந்முநிஸத்தம ॥ 11॥
ஶ்ரீக³ணேஶ உவாச ।
த்வயா க்ரு’தம் மதீ³யம் யத்ஸ்தோத்ரம் யோக³ப்ரத³ம் ப⁴வேத் ।
த⁴ர்மார்த²காமமோக்ஷாணாம் தா³யகம் ப்ரப⁴விஷ்யதி ॥ 12॥
வரம் வரய மத்தஸ்த்வம் தா³ஸ்யாமி ப⁴க்தியந்த்ரித: ।
த்வத்ஸமோ ந ப⁴வேத்தாத தத்த்வஜ்ஞாநப்ரகாஶக:॥ 13॥
தஸ்ய தத்³வசநம் ஶ்ருத்வா கபிலஸ்தமுவாச ஹ ।
த்வதீ³யாமசலாம் ப⁴க்திம் தே³ஹி விக்⁴நேஶ மே பராம் ॥ 14॥
த்வதீ³யபூ⁴ஷணம் தை³த்யோ ஹ்ரு’த்வா ஸத்³யோ ஜகா³ம ஹ ।
ததஶ்சிந்தாமணிம் நாத² தம் ஜித்வா மணிமாநய ॥ 15॥
யதா³ஹம் த்வாம் ஸ்மரிஷ்யாமி ததா³த்மாநம் ப்ரத³ர்ஶய ।
ஏததே³வ வரம் பூர்ணம் தே³ஹி நாத² நமோऽஸ்து தே ॥ 16॥
க்³ரு’த்ஸமத³ உவாச ।
தஸ்ய தத்³வசநம் ஶ்ருத்வா ஹர்ஷயுக்தோ க³ஜாநந: ।
உவாச தம் மஹாப⁴க்தம் ப்ரேமயுக்தம் விஶேஷத:॥ 17॥
த்வயா யத்ப்ரார்தி²தம் விஷ்ணோ தத்ஸர்வம் ப்ரப⁴விஷ்யதி ।
தவ புத்ரோ ப⁴விஷ்யாமி க³ணாஸுரவதா⁴ய ச ॥ 18॥
ஏவமுக்த்வாந்தர்த³தே⁴ऽஸௌ டு⁴ண்டி⁴ராஜ: ப்ரதாபவாந் ।
முநிஸ்தம் ஹ்ரு’தி³ஸஞ்சிந்த்ய ஸ்வாஶ்ரமஸ்தோ² ப³பூ⁴வ ஹ ॥ 19॥
இதி ஶ்ரீமுத்³க³லபுராணே கபிலமுநிப்ரோக்தம் க³ஜாநநஸ்தோத்ரம் ஸமாப்தம் ।
-॥முத்³க³லபுராணம் த்³விதீய: க²ண்ட:³ । அத்⁴யாய: 71 । 2.71। 35-53॥

